
Segunda carta de San Pablo a los
Tesalonicenses

Jesucristore yi'yurd TesalOnicakardro'si Pablote
papera pliataeka ate

1 Jesucristore yi'yura TesalOnicawejeakard, cyaje
mija ime? Yi'i Pablo, supabatird majeyomara
Silvano, Timoteopitiyika ika papera mijaro'si
yija platayu, Mapaki Tupardrird, maipamaki
Jesucristorirdoka mija imamaka. 2 “Tia
TesalOnicakardre mija baabe”, ariwa'ri Mapaki
Tuparate, supabatird maipamaki Jesucristoreoka
mijaro'si yija jéfierijayu. I'supakajaoka yija baayu
jia dako okamirdmariaja mijare nimartjeokaro'si.

3 Mija d'mitipe yijeyomard, jiibaji Jesucristore
yiTiwari, I'rdrimi upakaja jiibaji mija
wayulabu'arijayua  simamaka “Jia mibaayu
Tupard”, kire vyija Adririjjayu mijareka yija
pupajoaika rakakaja. Supa imari, i'supaka
Tupardte yija aririjayua jia sime. 4I'supakajaoka,
yija eyarijayur0'ord, aperd Jesure vyi'yurdte
i'supaka mija imakaka jijimakapi yija bojarijayu.
“TesalOnicawejeakard  jia  Tupardte  yi'yura
imari, kire yi'ririja'atabeyurd. I'supakajaoka
wayupiribekaja, okajdjia pupajoaird nime,
aperate ba'iaja nare baako'omakaja,
sanarakajepddrijayu”, ariwa'ri nare yija bojayu.
> Tupardte yi'yurd mija imamaka, aperdte
ba'iaja mijare baayu. I'supaka simako'omakaja
“Tuparate afu upakaja kibaaranu”, afiurd imari

kire mija yi'ririja'atabeyu. Supa imari “Ba'iaja
nare imabeyua”, mijareka ariwa'ri ritajare
kijd'merdka poto kika mijare Kkimarutjerdfiu.
I'supaka Tupardte baariikia Oriwa'ri, “Rita, jia
oyiaja baaiki kime”, ariwarlird maime.

6 Jia wdjioyiaja baaiki imari, ba'iaja mijare
baairate ba'iaja kibaarafiu. 7 Maekaka
ba'iaja jliaird imaripotojo i'supaka oyiaja
imajipartkimarird mija ime, 1'rrimi sakitiyetaraka
simamaka. I'supakajaoka yijaro'si ba'iaja yija

juakopeika kitiyetarafiu. Maipamaki Jesus,
kiangelrdka téritaka baawarlirdpitiyika Kki'tardka
poto 1i'supaka kibaardfu. Mabo'ikakuripi

ki'tardfnu, peka ji'réika upaka jdjia yaaboaika
watopekapi. 8 Tordjite Tupardte Oririyapabeyura
imari, Jesurika bojarirokaoka &'mitiripe'yoirate

ba'iaja kibaarafu. 9 Ba'iaja jlajipartkird
nimamaka, Maipamakire imar6'o ta'teka oyiaja
naro'si imajipardka. T&riwa'ribaji  kirikapi

jiitaka kiyaaboaika TIarlikimarirdro'si nimarafu.
10T'supaka kibaarafiu Jesure ate etardfiurimi. Supa
imari jijimakapl kirirdte kire e'etorirdfiu. Kire
fatird “Jiitaki kime. Tériwa'ribaji jia mare baaiki
kime”, ariwa'ri kire najiyipupayeerdfiu. Mijare
yija wardrapaka yi'yurd imari, naka mija imarafiu
mijaoka.

11 Tka pupajoawa'ri Tupardte mijaro'si yija
jéfiejiparijayu. Kiyapaika upakaja Dbaaird
mija imaokaro'si mijare kiakaeka. Supa
imari, kiyapaika upaka mija baamaka Tawa'ri
“Nare yakaikapi dariwa'ri yirira najayua jia
sime mae”, kéhaokaro'si, Kkire yija jéferijayu.
Supabatird “Simaupatiji jia baarika nayapaika

nabaawartiiokaro'si nare mijeyobaabe. Supabatira
mire yiriwari nabaarijayua jia saweiokaro'si
mirikapi nare mijeyobaabe”, &paraka Kkire
yija jéferijayu. 12 I'supaka po'imajare Iiardka
wajitdji jia mija baamaka Tawa'ri maipamaki
Jesucristore najiyipupayeeraiiu. Kirird mija
ima simamaka, i'supakajaoka mijare kibaarariu.
Tupard, maipamaki Jesucristopitiyika jia mijare
nabaamaka i'supaka mijaro'si simarariu.

2

Ikupaka simaranu Jesucristore etaerd baardka
rupu

1 Mija a'mitipe yija jeyomard. Maipamaki
Jesucristore etardfiu ate kika maimaokaro'si

mare réarl. I'supaka simardka simamaka
ketartikirimikaka  mijare  yiwar0erd baayu
mae. 2 Tkupar0'Opiji, “Kopakaja Jesure

etarijé'raka seyatiyu”, ariwa'ri 1'r@rimardre mijare
bojapakimaka a'mitiritird, Oripliabeyurd upakataka
rukubaka mija pupajoa'si.  Supabatird “Rita
mijare fafiu. Espiritu Santo yijare sorirlijerapaki”,
naripakikopemakaoka nare mija yi'ria'si.
I'supakajaoka “Paperapi Pablote yijare sabojayu”,
napakd'd nare mija a'mitiripéa'si. 3I'supaka mijare
arikopeirdte mija bojapakiriijea'si. Ketaerd baartki
rupu ikupaka simardnu: Tupardte ja'atatird
“Kimajamard yija ime”, driwa'ri po'imajare Kire
yi'ribesaranu. I'tojite Ba'iaja baarimijikaka
ja'meikite etardfiu. Ikiji kime “Ba'iaja imarika
tiyibeyur6'ord yipliatariikika”, bikijardja Tuparate
arikaki. 4Ikupaka Ba'iaja baarimijikaka ja'meikite
baaranu: Ritaja jiyipupaka po'imajare Oririjayua

imakopeika nareka kijdjibaarafiu. Tupara
majamaki kima imari, “Téririkiji fiime, yire takaja
mija a'mitirip€abe”, po'imajare kérirafiu. I'supaka
kipupaka ima simamaka Tupardte jiyipupaka
Oririwi'iard kakatird imatiyaird'orad eyaruparitird,
“Tupardja yi'i”, kéripakiranu.

5 Mijaka fiimarapaka poto i'supaka imartikiakaka

mijare yibojawérétirape “Ye'kariribeyura
nimarijiyu”, mijareka faripupajoayu. 6 Ba'iaja
baarimijikaka ja'meiki i'tawdriibeyukajika

maekaka. “Ikupaka simamaka ki'tawarlbeyu
rupu. Ketarlkirimi rupubajirdja ketakoreka kire
satd'teyurupu”, ariwa'ri mijare yibojarapaka onurd
mija ime. 7% Supa simako'omakaja, po'imajare
Oriwdrlibeyuapi, ba'iaja wejeareka Satandre
baali'mutiyu. I'supaka baaripotojo, waard'0raja
etariikikate etawdarlibeyu rupu. Kire td'teikite kire
Tap@abesardka poto purl ritaja po'imaja wajitdji
Ba'iaja baarimijikaka ja'meikite etardfiu. I'supaka
kima imako'omakaja maipamaki Jesure Kire
térirdfiu. Ketardfurimi tériwa'ribaji kibaawarlika
beawa'ri, Kkipuritardkapiji kire Kkiriatarafiu.
9 Tka yibojaika rupubajird, ikupaka simarafiu:
Satandrikapi driwa'ri Ba'iaja baarimijikaka ja'meiki
ritaja maikoribeyua po'imajare beapakiri etaraki.
10 Ritaja ba'iaja baawarfiiki imari, ba'iaja imarika
tiyibeyur0'ord a'rirtikirdte sapi Kipakirafiu.
Tupardrika  bojariroka  yi'ririyapaberiwa'ri,
ba'iaja imarika tiyibeyur6'ord na'rirdfiu. Kirika
bojariroka nayi'ririkareka puri sapi nataririkia
simajadeka. 11 Sanayi'riberika simamaka,
Tuparadte rukubaka nare pupajoarijerdiiu
Ba'iaja baarimijikaka jad'meiki pakirimajaroka

nayi'yaokaro'si. 12 Tupardrika bojariroka
d'mitiripBabekaja, jijimakapl ba'iaja baarijayurate
ba'iaja imarika tiyibeyurd'ord a'yaokaro'si
i'supaka kibaarafiu.

Ikupaka Jesucristore yi'yurdte ime
13 M1]a a'mitipe yija ]eyomara jia Malpamaklre

mija 1maokar0 si Tuparate wa'matikard mija ime.
Supa imari, Espiritu Santore mijare jeyobaaikapi
ba'iaja baarika ja'atatird, kirika bojariroka
yiTiwari Ofia mija imajipaokaro'si i'supaka
Tupardte baaeka. I'supaka mijaro'si simaeka
pupajoawa'ri “Jia mibaayu Tupard”, mijaro'si
yija drija'atabesardfiu. 14Jesucristorika bojariroka
mijare yija warOekapi ariwa'ri Tupardte mijare
wa'maeka. I'supaka simamaka, mabo'ikakurira
maeyardka poto ritaja ima tériwa'ribaji kirika
maipamaki Jesucristore beardfiu. I'supakajaoka
simardafiu mijaro'sioka kika.

15 Yijeyomard, i'supaka imartikird imarf,
Jesucristore mija yi'yua ja'atarimariaja mija
imabe. Ritaja wajirokakaka mijare yija warGrapaka,
supabatird paperapi mijare yija o'orapakaoka
mija a'mitirip8arijape. 16-17 Jia Mapaki Tupard mare
baaiki, supabatird mare wayuiaiki imari, jijimaka
pupajoabaraka maimaerd mare Kkijeyobaaeka.
“Kika 0Ofiia maimajiparafu”, ariwa'ri sata'abaraka
jia jljimaka mare puparirfjeiki kime. Supa imarf,
jla oyiaja baabaraka, ba'iaja jairimariaja mija
imaokaro'si mijare Kkijeyobaari maipamaki
Jesucristopitiyika.

3

“Yijaro'si Tuparidite mija JéTeljirijape
mijaro'sioka”, Pablote drika

1 Mae piyia mijare yibojaera baayu yijeyomara.
Nojimariji Maipamakirika bojariroka aperd'ord
yija bojapibaokaro'si Tupardte mija jéfiebe.
Supabatirdoka kirika bojariroka &'mitiriwa'ri
jla jljimaka samija yi'rapaka upakaja aperdte
sayi'yaokaro'si. 2 TI'supakajaoka, ba'iaja
baairdte ba'iaja yijare baakoreka, Tuparate
nare ta'terd yijaro'si kire mija jéfiebe. I'supaka
mija baabe rikimardja aperd Jesucristore
a'mitirip8ariyapabeyurate ima simamaka.
3 I'supaka imarijayurate ima simako'omakaja
mare ja'atabeyuka kime Maipamaki. I'supaka
imaki imari kire mija yi'ririja'atakoreka
mijare Kkijeyobaarafiu. Supabatird Satandre
ba'iaja mijare baakoreka, mijaro'si Kkire
kita'terafiu. 4 “Kéfiu upakaja baaiki kime
Maipamaki. Supa imari, kire yi'yurd nimamaka,
jla oyiaja TesalOnicakardre baawariiokaro'si
nare Kkijeyobaaraiiu. I'supaka simamaka
nare vyija Aarika wupakaja nayi'ririjariranu”,
mijareka yija aririjayu. 5 Supabatird “Tupardte
nare wayuiaika noriwartri. Supabatirdoka
ba'iaja jlaripotojo mirakajepddeka upakaja
sanarakajepddwdriiokaro'si nare mijeyobaabe”,
ariwa'ri  maipamaki Jesdre mijaro'si yija
jéfieljirijayu.

Maimaugpatiji ba'irabebaraka oyiaja
maimajikareka jia sime

6 Mija a'mitipe yijeyomara. Maipamaki
Jesucristore mare jd'memaka, ikupaka mijare
yija ja'meyu: I'rika Jesure yi'yuka imaripotojo
ba'iraberiyapabeyukaka mija jeyoaria'si. Yija
wardeka upaka baabeyuki kime. 7 Mija pd'ird yija
imarapaka poto ba'irabebekaja imaberapara yija.
I'supaka yija baarapaka mija Tarapaka simamaka,
i'supakajaoka mija baabe mijaro'si. 8 Supabatira
mijaba'arika wapamariaja yija ba'aberape. Mijare
takaja jéfiebekaja, Imiareka, famiarekaoka, jdjia
yija ba'iraberape yija yaparapaka yijare mija
ijikoreka. 9 Mijare warOrimaja yija imamaka,
yijare mija jeyobaartiikird imaripotojo mijare
sayija jéfeberape. Yijare T1atird “Nupakaja
mabaaye'e  maro'sioka”, mija  &faokaro'si
supa yija baarape. 10 Mijaka yija imarapaka
poto, “Ba'iraberiyapabeyuka puri ba'abekaja
kimari”, mijare yija arape. 11 T'supaka
yija  ardpaka simako'omakaja “Maekaka
i'r@rimard nawatopekard ba'irabebekaja imara.
Supabatirdoka aperd jia ba'iraberijayurate
najo'ayu're”, ariwa'ri yijare nabojayu. 12 “Jia
imaokaro'si, aperdte jo'arimariaja mija ba'irabebe
mijaro'siji, mija ba'iraberiwapapiji mija yapaika
mija wapaijiokaro'si”, riwa'ri nare yija ja'mepliayu,
maipamaki Jesucristore ja'meka upakaja.

13 Mija a'mitipe yijeyomara. Jia mija
baarijayua mija riiria'si. 14 T'rdrimard ika
papera yo'oeka yi'ribeyurd imara je'e apeyari.
I'supaka nimamaka “I'rd imard Pablote jd'meika

yi'ririyapabeyurd”, ariwdrltird naka mija
jeyoaria’'si. I'supaka nare mija baardkareka

ni'yopi'rirdiu. I'supaka mija baabe napupape'rirt
driwa'ri. 15 I'supaka nare baaripotojo nare mija
majamardria'si. Jesure yi'yurd nimamaka, nare
mija okajadbe ba'iaja nabaarijarikoreka.

“lia mija imabe”, dparaka Pablote naro'si
o'otiyika

16 Jia maimaokaro'si mare jeyobaaiki kime
Maipamaki. I'supaka simamaka, 'rdkuri upakaja
jijimakapi jia mija imaokaro'si mijare kijeyobaard.
Supabatird ritaja mijaka kimajipard.

17 “Jia nimar®”, aparaka yi'i Pablo yipitakapi
ika mijaro'si yo'oyu. I'supakaja satiyiyu papera
yo'oika. I'supaka o'oiki fiime. Slawa'ri “Rita
oka Pablote pliatacka sime”, mija ariwdrliokaro'si.
18 Ritaja mija imaupatireje jia maipamaki Jesucri-
store baajipart.

I['tojirdja sime rupu.

